
Shri Rajagopala Stava

శ్రీరాజగోపాలస్తవః

శ్రీరాజగోపాలముఖారవిన్దం 
వన్దామహే  మోహనమిన్దిరాయాః  ।

యదీయసన్దర్శననన్దితానాం 
న ముక్తిలాభోదితమోదవాఞ్ఛా ॥ ౧॥

వాఞ్ఛాధికానేకపుమర్థదాన -
దక్షోత్పలోల్లాసికటాక్షవీక్షమ్  ।

శ్రీరాజగోపాలముఖామృతాంశుం
పశ్యేమ శశ్వద్భవతాపనుత్యై  ॥ ౨॥

నుతం శ్రుతీనాం  తతిభిస్తతాభి-
స్తథానవిచ్ఛిన్నమియత్తయాపి ।

శ్రీరాజగోపాల  తవానుభావ-
మజ్ఞః  కథం స్తోతుమలం భవామి ॥ ౩॥

భవన్తి లోకాః సకలా విచిత్రా -

స్త్వదేకదేశాశ్చిదచిద్విశిష్ట ।
శ్రీరాజగోపాల  తవ స్వరూపం

తతో విచిత్ర ప్రవదన్తి  సన్తః  ॥ ౪॥
సన్తస్తువన్తీశ  తవానుభావం

అన్త(ర్ము)స్సుఖాః సన్తతయుక్తచిత్తాః ।
తాపత్రయార్తో  విషయానువృత్త-
చిత్తః కథం స్తోతుమహం ప్రవృత్తః   ॥ ౫॥

ప్రవృత్త   ఏవ స్వయమేవ వక్తుం
పాదామ్బుజద్వన్ద్వసమాశ్రితానామ్   ।

విస్రమ్భసమ్పద్విరహాదిహాహం
త్వాం రక్ష రక్షేతి కదర్థయామి  ॥ ౬॥

1



శ్రీరాజగోపాలస్తవః

missing in the manuscript

తదర్థతత్తత్పురుషార్థదాన   -
గుణప్రదానేన  హితాయసి త్వమ్ ॥ ౭॥

త్వమేక ఏవాసి పరం నిధాన-
మధ్యక్షితం భక్తిభరాజితాక్షైః ।

విశ్వేశ శశ్వద్బహుశః స్మృతీనాం
విశ్రాన్తిభూమిశ్చ   తథా శ్రుతీనామ్  ॥ ౮॥

శ్రుతిస్తు  సత్త్వోత్తరశాస్త్రమాసీత్ 
భవాంశ్చ సత్చైకగుణః  పురాణః ।

ఏవం స్థితే  త్వత్ర కథం నుతః స్యా
ఆకర్షణం  చైవ  బలాద్ధటేద  ॥ ౧॥

తత్త్వప్రకాశో  విశయం శ్రుతీనాం
విష్వఙ్ముఖీనామబహుశ్రుతేభ్యః  ।

“వేదైశ్చ  సర్వైరహమేవ  వేద్యః”
ఇత్యేవకారేణ నిరాచకర్థ ॥ ౧౦॥

చకర్థ గీతాం యది వత్సల త్వం
త్వమేవ విష్ణుర్యది  కృష్ణరూపః  ।

గీతా చ మానం యది తత్త్వసిద్ధౌ
కుతోఽన్యతోఽస్మత్పదవాచ్యతా స్యాత్ ॥ ౧౧॥

స్యాద్ధి ప్రమాణం  భగవన్నచాల్యం
నామ్నాం సహస్రం  బహుభిః కిమన్యైః  ।

జగత్ప్రభుం దేవమితి ప్రకృత్య
త్వమేవమిత్యస్య కృతోత్తరత్వాత్ ॥ ౧౨॥

దత్తోత్తరో  విష్ణుపురాణరత్న -
గతైర్వచోభిర్విచికిత్సితాంశః  ।

విష్ణోః  సకాశాదితియాన్యవోచం
సామాన్యతః ప్రశ్నముపర్యసక్తమ్  ॥ ౧౩॥

అసక్తచిత్తైః  పరతత్త్వవిద్యా-
నిష్ఠైరనుష్ఠానపరైరనేకైః     ।

నానాదిశాస్థైః  పరతత్త్వరూపం
వ్యచార్యహో విష్ణుపురాణమానైః   ॥ ౧౪॥

మానేషుయాయత్ప్రతికూలితార్థా
సా న స్మృతిః శస్యత ఇత్యుదీర్ణా ।

మనుస్మృతిః కర్మసమర్చ్యమాహ
నారాయణం త్వాం పురుషం పరం చ ॥ ౧౫॥

చకాస్తి యత్సూత్రసమూహ  ఏవం
సర్వాత్మన్నా తత్త్వబుభుత్సుసేవ్యః ।

యోఽసౌ మహాభారతవేదమాదౌ
నారాయణస్యైవ  కథాం జగాద ॥ ౧౬॥

దయాలునాలోడ్య సమస్తశాస్త్రం
నారాయణధ్యేయతమత్వముక్త్వా ।

భుజం సమృద్ధృత్య  మునీన్ద్రవృన్దే
త్రిః  సత్యమిత్యాహ సమానమేయే ॥ ౧౭॥

యే త్వన్యదేవాభ్యధికత్వమూచుః
కేచిత్ ప్రబన్ధాః   ప్రతి  కల్ప మాన్యాః ।

రజస్తమఃస్పృష్టచతుర్ముఖేన
సమీరితా ఇత్యవధీరితాస్తే ॥ ౧౮॥

తేనేహ మానాని విచార్య సమ్యక్
ప్రామాణికాః  సత్త్వగుణోత్తరాస్త్వామ్ ।

శ్రీరాజగోపాల  పరం పుమాంసం
వదన్తి సన్తో జగదేకహేతుమ్ ॥ ౧౯॥

హేతుత్వమన్యత్ర కథం ఘటేత
సంవర్తసిన్ధౌ సకలే విలీనే ।

కృత్స్నైః  సిసృక్షాకృతయోగనిద్రే
త్వయి ప్రమాణైరభిధీయమానే   ॥ ౨౦॥

నేతస్త్వదీయాఖిలకారణత్వే-
నాతః పరం మానమవేక్షణీయమ్ ।

యన్నారశబ్దాభిహితేషు  ముఖ్య-

స్త్వన్నాభిపద్మాదుద్భూత  స్వయమ్భూః ॥ ౨౧॥
భూదేవగుప్త్యై  యదవాతరస్త్వం

సఞ్జాయమానో  బహుధాదిదేవ ।
తేనైవ  కేచిత్తవ భూమ్న్యసీమ్ని

సిద్ధాన్తతామానశిరే   సశఙ్కాః ॥ ౨౨॥
శఙ్కా కృతా వా యదజో భవన్న-
ప్యాత్మేచ్ఛయైవావతరామి  జన్మ ।

కర్మావిదిత్యం మమ వేత్తురేవ
జన్మాపి న స్యాదితి గాయసి త్వమ్ ॥ ౨౩॥

త్వదీయకల్యాణగుణాకరత్వం
శ్రుతం  రమేశా missing చలన్తి కేచిత్ ।

కచిత్ missing in the manuscript

missing in the manuscript ॥ ౨౪॥
ప్రత్యక్షముఖ్యాఖిలమానవేద్యమ్  ।

కృత్స్నం చ మిథ్యేత్యభిధాయ మేయం
యే నిర్విశేషం చ వదన్తి వేధమ్ ॥ ౨౫॥

వేద్యం సదక్షైరపి నిర్వికల్ప
ఇదన్తయాసక్తిముపైతి  లిఙ్గమ్  ।

వ్యాప్తిం పురస్కృత్య తథోపమానం
సామ్యం చ మేయం గమయత్యదృష్టమ్  ॥ ౨౬॥

దృష్టా హి శబ్దస్య  చ శక్తిధర్మ -
పురస్కృతిర్లక్షణయా  పదాని ।

సర్వాణ్యపి స్వార్థవిబోధకానీ -
త్యుదీరణం హై పరిహాసయోగ్యమ్ ॥ ౨౭॥

యోగ్యే చ శబ్దే పరికల్ప్య శక్తి -
మన్యత్ర సర్వత్ర పదే పదజ్ఞాః  ।

సమ్బన్ధయుక్తేఽనుపపత్తిమేవ
దృష్టా శ్రయన్తీశ్వరలక్షణం  చ ॥ ౨౮॥

చఞ్చత్ప్రకృత్యర్థముపర్యుదఞ్చత్

స్వప్రత్యయార్థత్వవిశేషవాచామ్   ।
చయః పదానాం నిజతత్తదర్థ -
భేదోదితాకాఙ్క్షకమన్వియాయ  ॥ ౨౯॥

యాత్యేవమర్థానుసృతిం  విహాయ
సమ్బన్ధసిద్ధావపి   లక్షణాం చ ।

అలక్షితే లక్షణయాభిధేయే
పర్యాయభావం వద వాక్యజాతమ్ ॥ ౩౦॥

తన్ముచ్యతాం వాచకతాప్రకార -
విచారణా బ్రహ్మ  సలక్షణం చ ।

జన్మాదినా కిం ను విశేష్యమిష్ట -
ముతోపలక్ష్యం సగుణం ద్విధాపి ॥ ౩౧॥

పినద్ధమేకేన  విశేషణేన
గృహాది కాకాద్యుపలక్షణీయమ్ ।

అతో బృహత్త్వాదివిశిష్టమేవ
బ్రహ్మోపలక్ష్యం  న తు నిర్విశేషమ్ ॥ ౩౨॥

విశేషమాలమ్బ్య మనోఽప్యుపాస్తౌ
ప్రవర్తతే   ధ్యేయగతం హి కఞ్చిత్ ।

తథైవ  విద్యాశ్చ పరా గృణన్తి
తతో భవద్భవ్యగుణా న మిథ్యా ॥ ౩౩॥

మిథ్యాగుణోపాసనతో యది స్యాత్
ఉపాసనానిర్వచనీయతత్త్వే ।

హై శుక్తిరూప్యాధిగమాద్భవేయుః
సమాధిభాజో భువి సర్వ ఏవ ॥ ౩౪॥

ఏవం భగో శ్రేష్ఠగుణానుబద్ధం  
త్వాం నిర్గుణం  హేయగుణైరశూన్యమ్  ।

శ్రుత్యాం  వదన్త్యాం త్రితయావిరోధాత్
సామాన్యతోయోఽపి విశేషసక్తః ॥ ౩౫॥

సక్తో గుణైర్హేయగుణైరసక్తో  
భవాన్ రమేశోభయలిఙ్గయుక్తః  ।

అద్రేశ్యమవ్యక్తమితి   ప్రవాద్య
ప్రత్యక్షితార్థాతివిలక్షణత్వాత్   ॥ ౩౬॥

త్వమేవ జీవం ప్రలపన్త్యభేద -
వాదాదవిద్యాన్ధముపాధిభిన్నమ్  ।

ప్రకాశమాత్రస్య   సతస్తిరోధిః
స్వరూపనాశాదిభయాన్నిరస్యః ॥ ౩౭॥

స్యాదప్యవచ్ఛిన్నముపాధిపక్షే
బ్రహ్మానవచ్ఛిన్నమతో  ద్వయం చ ।

అయుక్తమేతచ్చిదచిచ్ఛరీర-
స్త్వమేక ఏవాసి విభూతిమాంశ్చ ॥ ౩౮॥

చమత్కృతిః సా కిల దర్శనీయా
యన్మాయినోఽసత్యగిరైవ  సర్వమ్ ।

సమర్థయన్తే  వ్యవహారసత్యం
హై శుక్తిరూప్యం చ తతః కిమాసీత్ ॥ ౩౯॥

ఆసీరహేయో భగవంస్త్వముక్తః
పరాశరాద్యైః  పరతత్త్వవిద్భిః ।

᳚సమస్తకల్యాణగుణాత్మకోఽసౌ
ఇత్యాదిభిర్వాక్యశతైర్గుణాఢ్యః   ॥ ౪౦॥

ఆఢ్యో విభూత్యా పరయా గుణైశ్చ
లక్ష్మీమహీభ్యామభిసేవ్యమానః ।

పాదారవిన్దానతసూరివృన్ద
చక్రాదిదివ్యాయుధచూథధారీ  ॥ ౪౧॥

రిరక్షిషాసక్తమనోమనోజ్ఞ -
వపుః కిరీటాదిమనూ పురాన్తైః  ।

విభూషణైర్భూషిత  ఈశ శేషం
వైకుణ్ఠలోకే   త్వమలఙ్కరోషి ॥ ౪౨॥

కరోషి దుగ్ధామ్బునిధౌ  రమేశ
శేషే శయాలుః సనకాదిసేవ్యః ।

తాపత్రయోపప్లవతప్తచిత్త   -

చతుర్ముఖాభ్యర్థనయావతారాన్  ॥ ౪౩॥
అవాతరస్త్వం ప్రథమం  విధీశ-
మధ్యే స్వయం విష్ణుసమాహ  .. ।

॥ missing in the manuscript

... తనోషి రక్షామ్ ॥ ౪౪॥
రక్షన్ హి వేదాపహృతేర్విరిఞ్చి

భవాన్ మహాపాతకతస్త్రిణేత్రమ్   ।
ప్రద్యుమ్నసఙ్కర్షణరూపతస్తౌ 

కృత్యేష్వధిష్ఠాయ  కరోతి శక్తౌ ॥ ౪౫॥
శక్తిః  కుతః స్యాత్ త్రిదివాధిరాజ్యే

పురన్దరస్య  త్వముపేన్ద్రరూపః  ।
సాచివ్యకారీ యది తస్య నాసి

నాసీరరక్షాకరణైకదక్షః  ॥ ౪౬॥
క్షయార్ణవే  దేవ చరాచరాణి

సర్వాణి నాపి ప్రణిధాయ  ధృత్వా ।
దంష్ట్రైకదేశేన  మనోజ్ఞమీనో

మనోస్తనోషి స్మ హితోపదేశమ్ ॥ ౪౭॥
శం సాధుబన్ధో మథనే పయోధేః

సుధార్థమభ్యర్థనయా   సురాణామ్ ।
పృష్ఠప్రదేశోద్ధృతమన్థశైలః    

కూర్మస్వరూపః సమధాః సుధాజమ్ ॥ ౪౮॥
జన్తూనిమగ్నాన  ప్రలయామ్బురాశౌ

విలోక్య లోకేశమహావరాహః ।
భూత్వా .. ..భూరిదయోద్దధార  (దయాపూరిత ఉద్దధార )
ధరాం స్వదంష్ట్రాముఖతః  సఖేలమ్ ॥ ౪౯॥

ఖేలగ్నవల్గత్సటమట్టహాస  -
స్ఫుటద్విషన్నిష్ఠురధృష్టభావః   ।

సైంహ  వ్యధాత్ సంహననం మహత్తే
ప్రహ్లాదమన్వర్థసమాహ్వయం    హి ॥ ౫౦॥

హితం వితన్వన్ ద్విషతే హియాచ్ఞాం
విధాయ వేధఃకరధౌతపాదః ।

పాదామ్బుజస్యన్దిమరన్దధారా  -

శఙ్కాదగఙ్గామకరోస్త్రిలోక్యై    ॥ ౫౧॥
లోకక్షయోద్యుక్త లిప్తకృత్స్న -
క్షత్రక్షయాయ  సృజో జకృత్యామ్ ।

పరశ్వథాగ్నౌ రుధిరహ్రదే  చ
కృతాహుతిః కల్పితతర్పణస్త్వమ్ ॥ ౫౨॥

త్వమీశవంశం మిహిరస్య సీతా-

మనో మునీనాముటజాటవిం చ ।
క్రమేణ  సుగ్రీవవిభీషణర్ద్ధి  -
మలఞ్చకర్థాదికవేర్వచాంసి  ॥ ౫౩॥

సితాయుతక్షీరతులా లలాస
హలాస్త్రహేలానవమఞ్జరీభిః   ।

లీలాలతా సా కిల మాధవస్య
సమేధితా గోపవిలాసినీభిః ॥ ౫౪॥

భిన్నాఞ్జనశ్యామతనుం  మనోజ్ఞం
సశఙ్ఖచక్రాగ్రచతుర్భుజాఢ్యమ్మ్    ।

పీతామ్బరం కౌస్తుభభూషితం త్వాం
తుష్టావ  దేవక్యవలోక్య సూనుమ్ ॥ ౫౫॥

స్తువన్నమన్ స్వం వసుదేవ ఆత్మ-
జాతం పరం త్వామభివీక్ష్య సాక్షాత్ ।

సంసారనిస్తారమయాచమానః
కంసాదహింసాం తవయాచతే స్మ ॥ ౫౬॥

స్మరన్తి సన్తోఽప్యనఘం భవన్తం
స్వస్రీయమాత్మాన్తకరం  నిశమ్య ।

కంసో నిహన్తుం చకమేఽనఘం త్వ-
మఘాతయశ్రిత్రమిదం   స్వసారమ్ ॥ ౫౭॥

సారం స్వకం దర్శయితుం యదీహ
హన్తుం ద్విషన్తం యది వాభిలాషః ।

పీతస్తనాయాస్తవ పూతనాయా
వయోవిధేర్నాథ పరం విరుద్ధమ్  ॥ ౫౮॥

విరుద్ధచిత్తః  శకటాసురస్తే
పాదారవిన్దద్వయభఙ్గ్మిమార   ।

నిరన్తరప్రీతికృతో  ముకున్ద -
పదారవిన్దం  మృతిమృగ్యమాసీత్ ॥ ౫౯॥

ఆసీత్తృణావర్తసముత్థచక్ర  -
వాత్యాసముత్థాపితమస్య  వీక్ష్య ।

కణ్ఠం  గృహీత్వాథ నిహత్య మహ్యాం
శిశుం శయాలుం జననీ సశఙ్కా ॥ ౬౦॥

శఙ్కా యశోదాహృదయోదితాపి
సా జృమ్భమాణే వదనారవిన్దే ।

ప్రదర్శ్య  విశ్వం విశద విచిత్రం
న చిత్రమత్రేతి   నిరాకృతాభూత్ ॥ ౬౧॥

భూమౌ మమాఙ్ఘ్రిద్వితయాశ్రితానాం 
స్వకర్మనాశేన న కర్మబన్ధః  ।

న కర్మనైరర్థ్యమపి   ప్రసజ్యే -
తేతి స్వయం తాశపాశబద్ధః  ॥ ౬౨॥

బద్ధస్త్వమస్తాశ్రితకర్మబన్ధ  
హైయఙ్గవీనాపహృతిం   విధాయ ।

శాపాదదాః మోచనమర్జునాభ్యా -
ములూఖలాకర్షణలీలయైవ   ॥ ౬౩॥

missing in the manuscript

కథం తథాప్యర్జుననాశహేతు -

భూతాం వ్యతానీరతిబాలలీలామ్ ॥ ౬౪॥
లాస్యం సురస్యం నవనీతమోష-
రోషోపశాన్త్యై  వ్రజసున్దరీణామ్   ।

పురః కరస్థే నవనీత భాణ్డే
వ్యధా యథా తా హృషితా భవేయుః ॥ ౬౫॥

యుతోఽప్రజేనేశ  సమగ్రబాల -
లీలారసౌఘాన రసికోపసేవ్యాన్ ।

దేవక్యలభ్యాన్ కలభప్రగల్భ
సదా యశోదాసులభాన్ వ్యతానీః ॥ ౬౬॥

నీతం త్వయా దుగ్ధముఖం  యదృద్ధిం
నన్దవ్రజే   నన్దితగోకులేన  ।

శ్రీరాజగోపాల  సబాలలీలం
స్తేయేన తత్సర్వమహార్యనూనమ్ ॥ ౬౭॥

నూనం మిథో గోపవధూమనోఽపి
మనోహరత్వం నవనీతచోరః ।

మోహాజ్జవేనాపజహర్థ  తేన
నాతాని తాభిస్త్వయి రోషలేశః ॥ ౬౮॥

శస్తే త్వయా వత్సల వత్సదైత్యే
త్వత్పాలితాన్ బాల విలాసకాలే ।

వత్సాన్ విశఙ్కే త్రిదశాస్త్వదీయా -

వతారచారిత్రసరూపరూపాన్  ॥ ౬౯॥
పాతుం గవాం వృన్దమథ  ప్రవృత్తో

వృన్దావనాన్తే  యదునన్దన  త్వమ్ ।
వేణుక్వణేనేవ విధాయ తృప్తిం

నివర్తయామాసిథ చిత్రచర్య  ॥ ౭౦॥
యదా భవాన్ భావుకవేణునాదా-

దున్మాదయామాస తదా త్వదాది ।
జడాజడాత్మత్వవిభాగశూన్య-
మహో బభూవాఖిలమన్యదేవ ॥ ౭౧॥

దేవేశ తాదృఙ్మురలీనినాద-
సోన్మాదచిత్తా వ్రజసున్దరాఙ్గ్యః    ।

త్యక్తాన్యయోగాస్త్వయి సానురాగా
బభూ వురిత్యత్ర విచిత్రతా  కా ॥ ౭౨॥

కాన్తస్మితాలఙ్కృతవక్త్రచన్ద్ర  -

సఙ్గక్వణద్వేణుకనత్కరాబ్జమ్   ।
వ్యత్యస్తపాదామ్బుజమమ్బుజాక్ష

భవద్వపుర్భక్తజనోపజీవ్యమ్ ॥ ౭౩॥
వ్యక్తోక్తిభఙ్గీ  మురలీ సఖీ తే

ఘోషాఙ్గనానాం  కృతచిత్తమోహా ।
శ‍ృఙ్గారలీలారసచారురాస -
విలాససాచివ్యకరీ కిలాసీత్ ॥ ౭౪॥

సీదత్సు సర్వేషు విషాగ్నిమిశ్ర
కృష్ణాపయఃపానవశాత్  కిశోరః ।

భవానభీః కాలియమస్తరత్న-
రుచ్యర్చితాఙ్ఘ్రిః  ప్రణనర్త  చిత్రమ్  ॥ ౭౫॥

త్రాతస్త్వసౌ  కేశవశేషితోఽపి
శేషత్వసమ్పద్భవనం బభూవ ।

నృత్యత్వదీయాఙ్ఘ్రియుగాఙ్కనేన
నిత్యప్రసక్తస్వఫణాసహస్త్రః    ॥ ౭౬॥

సహస్రసఙ్ఖ్యైః   సపయోభిరహ్ని
సహ స్వచిత్తానువిధాయికృత్యైః  ।

గోపాలబాలైర్యమునావనాన్తే
తదీయదారైర్వ్యహరద్రజన్యామ్   ॥ ౭౭॥

న్యాయ్యం కిమేతద్రజకన్యకాసు
సరోవిహారైకపరాసు  రాజన్ ।

గృహీతతీరస్థదుకూలక  స్మ
కున్దస్థితః   ప్రార్థయసేఽఞ్జలిం    తాః ॥ ౭౮॥

తాభిః కృతశ్చైకకరాఞ్జలిస్త్వం  
కార్యాన్తరాసక్తకరాన్తరాభిః ।

అకార్యమేవాకథయో విధిజ్ఞ
విరోధగన్ధోఽత్ర  కథం విధీనామ్ ॥ ౭౯॥

నాన్యచ్చరిత్రం  భవతోఽతిచిత్రం
యత్సత్పవర్షోఽపి  చ సప్తవర్షాత్  ।

దీనాని దీనాని గవాం కులాని
లీలోద్ధృతాద్రిః   సమపాలయస్త్వమ్ ॥ ౮౦॥

త్వదీయసఙ్కల్పలనేన దేవ
రక్షా యది స్థావరజఙ్గమానామ్   ।

మహీఘ్రముద్ధృత్య   భుజేన వర్షాత్
గోగోపరక్షా రచితా ను చిత్రా ॥ ౮౧॥

త్రాతుం  త్వయి స్వానచిరాదరాతీన్
నిరాచికీర్షత్యపి  కంసకర్ణే ।

జజాప వృన్దావనవాసినం  త్వాం
త్వరాన్వితస్తస్య వధే సురర్షిః  ॥ ౮౨॥

సురర్షివృన్దైరపి   చిన్త్యమానం
పాదారవిన్దం  తవ నన్దసూనో  ।

బ్రహ్మా  । । । । । ।
స్థిరత్రసానాం   సులభం బభూవ ॥ ౮౩॥

వధాయ కంసస్య రథాధిరూఢే
విహాయ గోపీం మధురాం యథాసౌ ।

। । । । । ।
। । । నిరణాయి భోగః ॥ ౮౪॥

గచ్ఛంశ్చ వీథ్యాం మథురావధూభిః
కుబ్జాఙ్గవైరూప్యనిరాకృతిజ్ఞః     ।

బాలః కిలాయం వసుదేవసూ ను-

రితి స్మరస్మేరముదీక్ష్యసే స్మ ॥ ౮౫॥
స్మృతత్వదీయాఖిలబాలలీలౌ

జగత్పితరత్వం పితరౌ విముచ్య ।
బన్ద్ధాద్వ్యధాః  కంసకృతా స్వరూప-
సాక్షాత్కృతిప్రీతియుతౌ  నితాన్తమ్ ॥ ౮౬॥

నితాన్తతాన్తాం శిశుపాలపాప-
ప్రసక్తివార్తాశ్రవణేన    కృష్ణ ।

త్వాం రుక్మిణీం రుక్మసమానశోభా-

మాహృత్య హృద్యామకృథాః కృతార్థామ్  ॥ ౮౭॥
అర్థాదమర్త్యాధిపతేరమిత్రాన్ 

సంహర్తుముద్యుక్తమనా మనాక్ త్వమ్ ।
సత్యానురోధాదకరోన్మురారే

పురం సురావాసమపారిజాతమ్ ॥ ౮౮॥
తం త్వాం భజన్తః శరణం శరణ్యం

రణేషు పార్థాత్ర  భవత్ కృతార్థాః  ।
పాఞ్చాలపుత్రీపరిభూతిధూతి -
ప్రవీణనామస్మరణప్రభావా   ॥ ౮౯॥

భావాహితత్వన్మహిమప్రరోహా
భర్తుః శుకవ్యాసపరాశరాద్యాః ।

శ్రీరాజగోపాల  తవాఖిలాసు
లీలాసు కూలఙ్కషవాగ్విలాసాః ॥ ౯౦॥

విలాసవత్యంసకసవ్యహస్తం
స్మేరాననాబ్జం  కమనీయకాయమ్ ।

కరాన్తరేణాదృతకేలియష్టి -
మభీష్టదం  త్వాం శరణం భజేయమ్ ॥ ౯౧॥

జయం యదీదం కలికాలఖేలద్
దుర్వృత్తజాతం తవ కల్కిమూర్త్యా
అద్యైవ  సద్యాచనయానవద్య
తథా యతేథాః స్వజనావనాయ ॥ ౯౨॥
యదేవ దేవాత్ర పరత్ర చాపి

హితం సతాం చానుమతం హితజ్ఞ ।
తన్మే తవాఙ్ఘ్రీ  శరణం గతాయ

రమ్యం రమాధీశ విధేహి సమ్యక్ ॥ ౯౩॥
సమీచ్యసమ్యక్త్వధియా విముగ్ధో

సమీచి సమ్యక్త్వధియా చ నాథ ।
కథం త్వహం మే హితమేతదేవ ।

తదేవ దేహీత్యపియాచితాహే ॥ ౯౪॥

హే దేవ భోగీశఖగేశముఖ్యై -
ర్దివ్యైర్దివారాత్రవిభాగశూన్యమ్     ।

సంసేవ్యమానం తవ పాదపద్మ-
యుగం కదాహం కరవాణి సాక్షాత్ ॥ ౯౫॥

క్షాన్తిః క్షమానాథ మదీయదోష-
లాభాదలభ్యాదఖిలేఽపి లోకే ।

అతీవ సౌహిత్యముపేత్య ముక్తిం
బద్ధాత్  స్వతన్త్రాన్మమ  సంవిధత్తామ్ ॥ ౯౬॥

తామేవ దేవీం శరణం ప్రపద్యే
దధామ హేతుం మహతీం త్వదీయామ్ ।

యాసీత్ స్వయం సంసృతిచకవాత్యా-
భ్రమాతిదుఃఖ్యజ్జనజీవనాయ   ॥ ౯౭॥

యత్సత్సు వాత్సల్యమితి ప్రసిద్ధం 
త్వదీయకల్యాణగుణేషు రత్నమ్ ।

తదేవ పూర్వోత్తరదోషరాశీ
ఉపేక్ష్య రక్షేదితి నిశ్చయో మే ॥ ౯౮॥

మేధా దృఢా మాధవ తే పరత్వేఽ-

ప్యపాయతాయాం యదుపేయతాయామ్ ।
పరీక్ష్య రక్ష త్రితయం  తదేతత్

సమగ్రమాగోఽన్యదుపేక్షణార్హమ్   ॥ ౯౯॥
అర్హద్భిరఙ్ఘ్ర్యోర్భవతోఽర్పితం   మాం

సహాస్మదీయేన దయార్ద్రచిత్త  ।
శ్రీరాజగోపాల  తథా విధేహి

యథా భవేయం భృతకిఙ్కరశ్రీః  ॥ ౧౦౦॥
ఇతి శ్రీరాజగోపాలస్తవః  సమ్పూర్ణః  ।
Proofread by Rajesh Thyagarajan

